
[bookmark: _GoBack]«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման 


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է  ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի վերականգման և N16 սահմանանշանի մոտակայքում Արաքս գետի հայկական կողմի մոտ 130 մ երկարությամբ և 8 մ խորությամբ ողողված պատնեշի վերականգնման աշխատանքների անհրաժեշտությամբ:


	
	     2.Ընթացիկ իրավիճակը և խնդիրները
          
Ավազահանքի շահագործման հետևանքով, N16 սահմանանշանի մոտ Արաքս գետի հայկական կողմում մոտ 130 մ երկարությամբ և 8մ խորությամբ ողողվել է հողապատնեշը և Արաքս գետը N16-ից մինչև N14 սահմանանշանը ընկած տարածքում փոխել է իր նախկին հունը և հոսում է Հրազդան գետի հունով: Հայաստանի և Թուրքիայի Հանրապետությունների միջև պետական սահմանը համաձայն 1973թ. վերասահմանանշման անցնում է Արաքս գետի նախկին հունով, որը ներկայումս գետի հունի փոփոխման հետևանքով ջրազրկվել է, այն պատվել է խիտ թփուտներով և ծառերով: Արաքս գետի նախկին հունի և ներկայիս հունի միջև առաջացել է մոտ 400 հա մակերեսով «կղզի», որը ներկայումս ամայացել է և գյուղատնտեսական նպատակներով չի օգտագործվում: Արաքս գետի՝ Հրազդան գետի հունով հոսելու հետևանքով Հրազդան գետի ձախ ափը վտանգվել է, հեղեղների ժամանակ տեղի են ունենում փլուզումներ, որը կարող է պատճառ դառնալ ափամերձ տարածքի և սահմանային կառույցների ողողմանը՝ իր անկանխատեսելի հետևանքներով: Քանի որ դեմարկացիոն գիծն անցնում է Արաքս գետի կենտրոնով, նախկին հունի վերացման և նոր հունի ձևավորման հետևանքով հետագայում կարող են սահմանային խնդիրներ առաջանալ:
Անհրաժեշտ է վերականգնել Արաքս գետի նախկին հունը սահմանային N14 և N16 սահմանանշանների հատվածում՝ մոտ 6.5 կմ երկարության վրա և վերացնել վտակը (փակել մուտքը և ելքը) հետագա փլուզումներից խուսափելու համար: Ինչպես նաև, նախատեսել սահմանային N16 նշանի մոտ, Արաքս գետի ներկայիս հունի վրա դիմհարային պատվար (պատնեշ)՝ Արաքս գետի ջրերը նախկին հունը ուղղորդելու համար և վերականգնել մոտ 130 մ երկարությամբ և 8 մ խորությամբ հողապատնեշը:

	
	            

	
	3. Տվյալ բնագավառում իրականացվող քաղաքականությունը
Վարչապետի աշխատակազմի ղեկավար Արայիկ Հարությունյանի մոտ 2021 թվականի դեկտեմբերի 7-ին կայացած՝ Արաքս գետի շուրջ ստեղծված հիմնախնդիրների մասին խորհրդակցության N ՂԱ/26-2021 արձանագրության 1-ին կետի 2-րդ ենթակետի կատարումն ապահովելու նպատակով Ջրային կոմիտեի կողմից լրամշակվել է «ՀՀ Արարատի մարզի Արաքսավան և Բուրաստան համայնքների վարչական տարածքում Արաքս գետի N16-ից մինչև N14 սահմանանշանների միջակայքում Արաքս գետի նախկին հունի վերականգնման և N16 սահմանանշանի մոտակայքում Արաքս գետի հայկական կողմի մոտ 130մ երկարությամբ և 8մ խորությամբ ողողված պատնեշի վերականգնման նախագծի» տեխնիկական առաջադրանքը և ներկայացվել է ՀՀ վարչապետի աշխատակազմ։ ՀՀ վարչապետի N02/12.4/6927-2022 հանձնարարականի պահանջով սկսվել է գնման գործընթացը։ Վերը նշված աշխատանքների նախագծանախահաշվային փաստաթղթերի ձեռքբերման համար իրականացված մրցույթի արդյունքում առաջարկվել է նվազագույն գին՝ 19,980.0 հազար դրամ, պայմանագիրը կնքման փուլում է։ Առաջարկվում է նաև նախատեսել 2,400.0 հազար դրամ՝ նախագծանախահաշվային փաստաթղթերի փորձաքննության համար։
Սույն որոշման նախագծով պահանջվող՝ 22,380.0 հազար դրամ գումարը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում» ծրագրի «31012- Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով նախատեսված աշխատանքների՝ գնումների ընթացակարգերի արդյունքում տնտեսված միջոցների հաշվին։


	
	4.Կարգավորման նպատակը և բնույթը
Հակահեղեղային միջոցառումների իրականացում՝ վերականգնել Արաքս գետի նախկին հունը սահմանային N14 և N16 սահմանանշանների հատվածում՝ մոտ 6.5 կմ երկարության վրա և վերացնել վտակը (փակել մուտքը և ելքը) հետագա փլուզումներից խուսափելու համար: Ինչպես նաև, նախատեսել սահմանային N16 նշանի մոտ, Արաքս գետի ներկայիս հունի վրա դիմհարային պատվար (պատնեշ)՝ Արաքս գետի ջրերը նախկին հունը ուղղորդելու համար և վերականգնել մոտ 130 մ երկարությամբ և 8 մ խորությամբ հողապատնեշը:

	
	
5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Արաքս գետի նախկին հունի վերականգնում՝ հետագա փլուզումներից խուսափելու համար: 

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
           Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» պահանջներից: 



